
ID-DIPARTIMENT GĦALL-KURRIKULU, 
TAGĦLIM TUL IL-ĦAJJA U IMPJEGABILITÀ 

It-Taqsima tal-Assessjar Edukattiv 
 

L-Eżamijiet Annwali għall-Iskejjel Primarji 2024 

Ir-Raba’ Sena IL-MALTI                         Il-Ħin: Siegħa u nofs 
(Il-Fehim mill-Qari u l-Kitba) 

 

L-Isem: _______________________________         Il-Klassi: ____________ 

 
 
 

 

Il-Marki 
 

 

Il-Fehim  
mill-Qari 

 

 

Il-Kitba 
 
 

 
 

_______ 
30 marka 

 
 

_______ 
30 marka 

 
 

 Aqra sew dan li ġej: 
 

• Ikteb ismek, kunjomok u l-klassi. 

• Qabel tikteb it-tweġiba, aqra u ifhem sewwa l-mistoqsija. 

• Jekk ma tkunx taf tagħti xi tweġiba, ħalliha vojta u kompli l-oħrajn. Imbagħad 
erġa’ ppruvaha fl-aħħar. 
 

• Jekk tieħu żball, ingassah pulit u erġa’ ikteb. 

• Qis li ma tħalli barra xejn. 

IL-FEHIM MILL-QARI 

A. Aqra din l-istorja: L-isbaħ ktieb li qatt qrajt                                             (15-il marka) 

Delizzju sabiħ ħafna l-qari. Jiftaħlek orizzonti li l-erba’ rkejjen tad-dar ma jagħtukx 

sakemm ma tkunx xi prinċep tgħix f’palazz ta’ kobor bla tarf. Ħafna mill-kotba li kont 

naqra fi tfuliti għadhom jogħġbuni sal-lum għax jiftħuli bieb kbir biżżejjed li nista’ 

ngħaddi bla tfixkil minnu u nidħol f’dinjiet bla qies fejn l-immaġinazzjoni hi bla tarf. 

(paragrafu 1) 

Wieħed minn bosta kittieba li ħallieli dan l-effett kien J.R.R. Tolkien.  Kiteb ħafna 

kotba. Uħud minnhom għadni lanqas qrajthom issa li kbirt. Imma l-aktar wieħed li 

jogħġobni minnhom kollha hu l-ewwel wieħed li qrajt mingħandu: The Hobbit. Kien 

ukoll l-ewwel wieħed li ppubblika. Illum insibu wkoll tliet films li ħarġu mill-istess ktieb. 

(paragrafu 2) 

Jirrakkonta l-avventura ta’ Hobbit, Bilbo Baggins, is-saħħar ħabib tiegħu Gandalf u 

tlettax-il nanu. Dawn imorru għal vjaġġ fantastiku u perikoluż bl-iskop li jieħdu lura l-

muntanja fejn kienu joqogħdu u t-teżor mid-dragun kattiv. Fil-fatt id-dragun Smaug 

ikun qiegħed jisraq id-deheb kollu li jaqa’ taħt difrejh 

waqt li jweġġa’ lin-nies tal-viċin. Lejn l-aħħar tal-istorja 

dan id-dragun jispiċċa biex jinqatel u n-nani jieħdu lura 

darhom. (paragrafu 3)    

Il-bniet ma nafx kemm jogħġobhom, imma qatt ma smajt 

tifel li ma qrahx u ma għoġbux.  Huwa miktub bi stil ħafif 

u li jiġbdek mill-ewwel għax b’differenza minn ħafna 

kotba oħra tal-istess awtur, inkiteb apposta għat-tfal, 

anzi fil-bidu, Tolkien kitbu għal uliedu stess! (paragrafu 4) 

Dan il-ktieb huwa bestseller, jiġifieri għadu jinbiegħ u jinqara mit-tfal tad-dinja kollha 

minkejja li ilu aktar minn nofs seklu li nkiteb.  Jien li qrajtu naħseb li naf għaliex...         

(paragrafu 5)  

Wieġeb il-mistoqsijiet fuq l-istorja li qrajt. 
 
1. Ikteb fil-kaxxa l-vojta jekk hux Veru jew Falz.  (4 marki) 

a. L-awtur tal-ktieb huwa J.R.R. Tolkien. _________ 

b. Il-ktieb jismu The Hobbits. _________ 

ċ. Il-vjaġġ kien ħafif u ta’ gost. _________ 

d. Dan il-ktieb jogħġob aktar lis-subien milli lill-bniet. _________ 

 

2. Aqta’ linja taħt it-tajba.                                                                                     (2 marki)                                                                                                                    

(a)  Minn dan il-ktieb ħarġu 

       (i)   żewġ films.                                                    
       (ii)  tliet films. 
       (iii) erba’ films. 
 
(b) L-iskop wara l-vjaġġ hu  

      (i)   li joqtlu lid-dragun.  
      (ii)  li jsibu t-teżor u jbigħuh. 
      (iii) li jieħdu lura l-muntanja fejn kienu joqogħdu. 
   
 
3. Minn dak li qrajt, agħti żewġ raġunijiet għala dan il-ktieb jiġbdek mill-ewwel.

 (2 marki) 
 
 

____________________________________________________________

____________________________________________________________ 

4. Mis-silta, kemm-il persuna kienu f’dan il-vjaġġ? Immarka b’ċirku t-tweġiba t-tajba.     
                    (marka) 
 

tlettax erbatax ħmistax 
 
 

Marka għal tweġibiet mingħajr żbalji fil-kitba:  ____________  minn marka 
 

Għarfien il-lingwa 
 
5.  Minn paragrafu 1, sib u ikteb il-frażi li tfisser jagħtuk opportunità kbira.   (marka)            
 

 ________________________________                                                                          
 

6.  Minn paragrafu 3, sib u ikteb l-espressjoni li tfisser jirnexxilu jakkwista.  (2 marki)            
 

 ________________________________                                                                          
 

7. Skont is-sens tas-silta, xi tfisser l-espressjoni dinjiet bla qies (paragrafu 1)?                                                                                  
(2 marki)                        

 

 ____________________________________________________________

____________________________________________________________ 

B. Aqra l-istorja: In-Nanna Nena u d-dar taż-Żurrieq                                    (15-il marka) 

Fi Pjazza Santa Marija fir-raħal taż-Żurrieq 

kienet tgħix in-nanna Nena. Hi kienet 

toqgħod f’dar antika b’bieb żgħir b’żebgħa 

mqaxxra u ħitan li bil-mod il-mod qegħdin 

jitfarfru. Kulħadd kien jafha lin-nanna. 

Kienet mara bieżla, ma taqta’ qalbha qatt u 

fuq kollox qalbha tajba. Kienet tgħin lil 

kulħadd u tħobb lil kulħadd.  (paragrafu 1) 

Biex tmur fl-għorfa trid titla’ mill-garigor twil u mserrep mill-bitħa li fiha kien ikun 

hemm kull riħa ta’ ward u ġiżimin li tiftaħlek imnifsejk. In-nanna kienet tuża din       

l-għorfa biex torqod. Għalkemm l-għorfa kienet ċkejkna, in-nanna kellha l-affarijiet 

neċessarji li kienet tiġi bżonn ta’ kuljum. Kellha sodda tal-ħadid li taf lill-Kavallieri, 

gradenza li kienet tathielha ommha fil-wirt u mejda li fuqha kellha magna tal-ħjata 

għal meta kien ikollha aptit tħit. (paragrafu 2) 

Minħabba li n-nanna bdiet tixjieħ u ma bdietx tiflaħ titla’ t-taraġ,  bdiet tuża l-kamra 

tas-sodda ta’ isfel. Meta konna mmorru għand in-nanna, jien u l-kuġini konna 

nitilgħu fl-għorfa u noqogħdu nilagħbu b’dak kollu li konna nsibu. Minn kollox konna 

nsibu; ħwejjeġ qodma, kotba li kienet tħobb taqra n-nanna Nena, ritratti, roti li kienu 

jużaw il-ġenituri tagħna meta kienu għadhom tfal u kartolini li kienet tirċievi            

n-nanna minn żmien għal żmien. Dik l-għorfa għalkemm kienet post żgħir kellha 

ħafna memorji sbieħ li ma kienu se jintesew qatt min-nanna Nena. (paragrafu 3) 

Sfortunatament in-nanna ħallietna xahar ilu iżda t-tifkiriet tagħha miżmuma            

fl-għorfa mhu se jintesew qatt. Id-dar tan-nanna baqgħet għandna, u kull ġimgħa 

għadni nżurha, biex fis-skiet tfakkarni fit-tifkiriet kollha tan-nanna Nena u ta’ 

familtha. (paragrafu 4) 

(Addattament minn https://kitbamalti.wordpress.com/) 

 

1. Aqta’ sing taħt it-tweġiba t-tajba.                                                                     (3 marki) 

a. In-nanna Nena toqgħod f’dar ġewwa (pjazza, sqaq, trejqa). 
 

b. Hija kienet mara li taħdem ħafna u (egoista, pessimista, ġeneruża).  
 

ċ.  L-għorfa kienet tintuża biex in-nanna (torqod, tilgħab, tkanta) fiha. 

2.  Qabbel il-kolonni skont is-sens tas-silta.                                                        (4 marki)            

  

 3. Imla l-vojt bil-kelma t-tajba li toqgħod skont is-silta.                                             (marka) 

 a. Biex tmur fl-għorfa trid titla’ minn   _______________. 

 b. Jien u l-kuġini konna nitilgħu fl-għorfa biex  _______________ b’dak kollu li nsibu. 
 

Marka għal tweġibiet mingħajr żbalji fil-kitba:  ____________  minn marka 
 
 
 
 
 
 
 

1. In-nanna Nena  a. magna tal-ħjata. 
2. Il-bieb tad-dar  b. kienet ta’ żmien il-Kavallieri. 
3. Fuq il-mejda kellha  ċ. kellha ħafna memorji sbieħ. 
4. Is-sodda tal-ħadid 1 d. ma baqgħetx tiflaħ titla’ t-taraġ. 
5. Dik l-għorfa  e. kellu ż-żebgħa mqaxxra. 

Il-Metalingwa 
Imla l-vojt skont il-kuntest.                                                                                   (4 marki) 
 
4.  Mhux l-ewwel darba jew tnejn li ommi kienet titlobni mmur naqdi lin-nanna Nena.          

In-nanna Nena bdiet tikber u allura ma kinitx tiflaħ tmur _______________ (xirja) 

mill-ħanut tal-merċa. Allura trid tarani f’dik il-qilla tax-xemx, nerħilha għand in-nanna 

sabiex tagħtini l-lista _______________ (twil) ta’ xi rrid nixtrilha. Il-lista tax-xiri ma 

kienet tispiċċa qatt. Ma nistax nifhem kif persuna waħidha kienet tixtri dawk l-affarijiet 

kollha. Meta kbirt, indunajt għaliex. Aħna n-_______________ (neputi) kull meta 

mmorru għandha, arana nieklu kulma _______________ (tagħti lilna) u fil-jumejn li 

konna nagħmlu għandha, kollox kien jitbattal. M’hawnx għaliha n-nanna Nena! 

 

5. Irranġa l-iżbalji ta’ din is-sentenza billi tikteb sew 2 sinjali tal-punteġġjatura: 
 

 
 
 
 
 

Fil-lista ta ommi kont insib il-larinġ, il-patata il-ħobż u l-ħalib.     
      

 
 
 
 

    Iktibha tajba fil-linja t’hawn taħt.                                                                      (marka) 

_____________________________________________________________ 

 _____________________________________________________________ 

 
6. Aqta’ sing taħt it-tajba.                                                                                                                 (marka) 

 a.  Fil-klassi tagħna ssib (ħmistax il-, ħmistax-il) mejda u siġġu. 
 

b.   In-(nierien, nirien) li ħakmu l-ħanut tal-merċa kienu kbar u tal-biża’. 

IL-KITBA                                                               (30 marka) 

A. Lista ta’ kliem                                                                                                   (10 marki) 

Ikteb għaxar kelmiet li juru oġġetti jew persuni f’din l-istampa. 

• __________________________________________________________ 

• __________________________________________________________ 

• __________________________________________________________ 

• __________________________________________________________ 

• __________________________________________________________ 

• __________________________________________________________ 

• __________________________________________________________ 

• __________________________________________________________ 

• __________________________________________________________ 

• __________________________________________________________ 

B. Agħżel titlu WIEĦED minn dawn it-tnejn:                                                   (20 marka) 

B. 1. Il-ħin liberu tiegħi. 
JEW 

     2. Illum huwa għeluq sninek u kellek ġurnata mimlija b’ħafna affarijiet sbieħ.    
         Ikteb il-paġna tad-djarju tiegħek tal-lum.    
 
B.i.  Jekk trid, agħmel il-pjan tat-test fattwali / tad-djarju li għażilt fl-ispazju t’hawn 

taħt.                        
 

Kitba ________ (Ikteb 1 jew 2) 

        
 

 

 

 

 

B.ii. Għandu jkun twil bejn 70 u 100 kelma.  

Agħti titlu għall-kitba tiegħek. Ikteb ċar u bla żbalji.  

 
___________________________________________________

___________________________________________________     

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________

___________________________________________________ 

Tmiem il-Karta 

PAĠNA VOJTA 
 


